CYNGOR  CYMUNED  TRAWSFYNYDD  COMMUNITY  COUNCIL
 



COFNODION  O’R  CYFARFOD  A  GYNHALIWYD  AR  4YDD O RAGFYR  2024

Yn bresennol:		Y Cadeirydd Annest Smith.
 
Y Cynghorwyr:	A. Huw Jones, Richard Davies, Sarah Hughes, Keith O’Brien, Enid Roberts, Idwal Williams, 
Llywarch Davies, Aron Roberts.

Hefyd yn bresennol:	Karen Hughes (Swyddog Ariannol)
			Lona Williams (Clerc)
Elfed Roberts (Cynghorydd Sir),

Ymddiheuriadau   	Hefin Jones, Richard Davies, Iwan Jones, Aranli Thomas.



2419 - COFNODION

Cyflwynwyd cofnodion y 6ed o Dachwedd a adroddwyd nad oedd diwedd i frawddeg pwynt 2415 (3) a nododd y cynghorydd Keith O’Brien bod angen i ni gofnodi bod Rory Trappe yn rhan o gyflwyniad y GBN yn unig a nid yng ngweddill y cyfarfod. Cytunwyd a chadarnhawyd bod gweddill y cofnodion yn gywir. 


2420 - MATERION YN CODI O’R COFNODION

1401(3b) a 2191(1) - Garej Lôn – Adroddoddwyd nad oedd dim datblygiad pellach gyda’r mater yma adroddodd y Clerc nad oedd wedi derbyn unrhyw ymateb i'w hebyst i PC Elliw Roberts yn ei gwahodd i’r cyfarfod, Cytunwyd e-bostio PC Elliw Roberts eto i’w gwahodd i gyfarfod ym mis Ionawr. 

1774(4) - Gardd Sylvia Crowe, Sgwar y Ddraig a’r Adeilad Man Gwylio – Dim adroddiad pellach. 

1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 – Adroddodd y cynghorydd Elfed Roberts ei fod wedi derbyn e-bost gan y Trunk Road Agency yn nodi eu bod am edrych ar sefyllfa’r ffyrdd yma. Adroddwyd y byddai’r cynghorydd yn gyrru’r e-bost ymlaen I'r clerc er mwyn ei rannu a gweddill yr aelodau. Ni chafwyd ymateb gan PC Delia Consterdine cytunwyd i ail yrru’r ohebiaeth iddi am ddiweddariad ar y sefyllfa a gofyn iddi fynychu cyfarfod mis Ionawr. 

1962(1) a 2138 - Adeiladau Cyhoeddus y Pentref – Adroddwyd gan y Cadeirydd Annest Smith nad oedd llawer i adrodd yn ôl arno ar hyn o bryd ond bod e-bost wedi ei yrru i Ellen Hywel i ofyn am ei mewnbwn hi i'r cais grant ar gyfer y Neuadd. Adroddwyd y byddai cyfarfod ar yr 11eg i drafod y materion. 

2068(2) - Mynwent Pencefn – Adroddwyd gan y Clerc na chafwyd anfoneb gan Eric Edwards. Dywedodd y Swyddog Ariannol bod Rhys Llwyd Davies wedi cytuno i weithredu ar ein rhan i baratoi’r cais cynllunio a mai £650 + TAW fydd uchafswm y gwaith. Arwyddodd y Cadeirydd cytundeb rhwng y Cyngor a Rhys Llwyd Davies er mwyn parhau gyda’r cais.  
 
2099(6) - Marciau Gwyn y Pentref/Maes Parcio Bryn Glas –  Adroddodd y Cynghorydd Elfed Roberts ei fod wedi bod yn trafod gydga Adrian Williams Cyngor Gwynedd am bosibiliadau’r Cyngor o fabwysiadu’r tir a’i fod eisiau rhagor o wybodaeth am y safle. Adroddodd Y Cynghorydd Elfed Roberts y byddai Adrian Roberts mewn cysylltiad ar Clerc i gael y gwybodaeth. 

2229(7) - Lloches Bws Ty Gwyn – Adroddwyd bod y Clerc wedi ymateb ddwy waith i e-bost Rhian Williams yn cymeradwyo’r awgrymiad i droi’r lloches fel ei bod yn gwynebu’r tŷ er mwyn cysgodi’r teithwyr. Nid oedd ymateb pellach. Cytunwyd i ail yrru’r e-bost gyda ‘read receipt’ arno. 
2247(2) - Meinciau Gardd Salem – Adroddwyd bod y Swyddog Ariannol wedi gyrru e-bost i Mr David Owen i ofyn am anfoneb am y gwaith gan restru’r deunyddiau a’r gwaith yn glir ar yr anfoneb er mwyn ei dalu. Cytunwyd i benodi unigolyn arall i wneud y gwaith a phrynu’r meinciau. Adroddwyd y byddai’r Swyddog Ariannol yn cysylltu â Evan Thomas a’i Feibion i ofyn am bris.   
2252(3) - Cofeb Hedd Wyn (Naomi Jones Awdurdod Parc Cenedlaethol Eryri) – Adroddwyd bod y Clerc wedi gofyn i Rhys Davies ail yrru’r cynig mesur digidol. Gyrrwyd e-bost gan Rhys Llwyd Davies yn gofyn i drefnu dyddiad i  gyfarfod yn y flwyddyn newydd er mwyn medru rhoi trefn ar bopeth. Adroddwyd y byddai‘r Cynghorydd Keith O’Brien, Hefin Jones a Sarah Lock yn rhan o’r grwp dethol.  

2255(1) - Pont droed Llyn Trawsfynydd – Adroddodd y Cynghorydd Keith O’Brien ei fod o a’r Cynghorydd Sir Elfed Roberts wedi cyfarfod gyda Tom Williams, cyfarwyddwr Safle Trawsfynydd. Dywedodd Tom Williams eu bod yn cyllido i dynnu’r bont i lawr yn y flwyddyn 2025, ac ar yr un pryd am redeg ymgynghoriad cyhoeddus i weld beth oedd barn pobl am godi pont yn ei lle hi. Adroddwyd bod llythyr wedi dod i law yn nodi’r wybodaeth yma a’i fod wedi ei rannu a’r cynghorwyr.

2333(11) - Ffordd tu cefn i 1-6 Bro Prysor – Adroddwyd gan y cynghorydd Enid Roberts bod 7 car wedi ei barcio yno’n gyson yn ogystal â nifer o eitemau eraill sy’n peri niwsans ac yn anharddu’r ardal yma yn y pentref. Cytunwyd i yrru e-bost i Gyngor Gwynedd a’u bod yn delio gyda’r mater fel achos o statutary nusance.  

2334(1) - Gwefan y Cyngor – Adroddodd y Swyddog Ariannol ei bod wedi derbyn ymateb gan GWE Cambrian yn nodi eu bod yn parhau i weithio ar y safle we a’u bod am ychwanegu 2 dab ychwanegol un ar gyfer cyfrifon a’r llall ar gyfer newyddion. Gofynodd GWE Cambrian hefyd am ragor o bolisiau’r cyngor. 

2379(4) Bryn y Gofeb - Adroddwyd na chafwyd ymateb gan Mr Elfyn John Owen. Cysylltodd y Cynghorydd Idwal Williams gyda
chwmni Tir a Choed a dywedasant y byddent yn fodlon gwneud y gwaith o roi y polion haearn yn ôl i fyny.  Cytunwyd y byddai’r 
Swyddog Ariannol yn gofyn am bris i gwmni Tir a Choed er mwyn medru cadarnhau yn y cyfarfod nesaf. 

2391(4) – Mooring No. 1 - Adroddwyd bod y bar cyfyngiad uchder wedi ei osod. 

2409(1) – Bont Afon Prysor - Adroddodd y Clerc bod Adrian Williams wedi cyfeirio’r mater at Beiriannydd Strwythurol i asesu’r safle gyda’r coed helyg ond nid oedd diweddariad pellach. Cytunwyd i ail yrru’r e-bost. 
2409(2) – Cerbydau y Maes Parcio - Adroddodd y Clerc ei bod wedi cysylltu a pherchenog y camperfan felyn a’u bod wedi dweud eu bod am eu nol hi yn y dyfodol agos. Derbynwyd e-bost gan y cyngor yn nodi nad yw’r Cyngor mewn sefyllfa i gymryd camau gorfodaeth yn erbyn cerbydau sy’n parcio yn y maes parcio oherwydd ei fod yn faes parcio di dal sydd heb ei lywodraethu gan orchymyn swyddogol. Roeddent yn  yn fodlon iawn trefnu gosod arwyddion ychwanegol sydd yn cyfarwyddo pobl i beidio cysgu yn y cerbydau dros nos. Cytunwyd i ymateb I'r e-bost yn gofyn iddynt archwilio’r safle ac iddyn nhw edrych arno fel achos o ‘statutory nuisance’. 
2409(3) - Arwyddion yr A470/Cyffordd A4212 - Adroddwyd bod y Clerc wedi derbyn ymateb bod y mater ynglyn a’r arwyddion wedi torri a gyda phaneli ar goll ar waelod y gyffordd tuag at Bala yn cael ei gyfeirio ymlaen i Merfyn o’r Adran Cefnffyrdd nid oedd diweddariad pellach. Cytunwyd ail yrru’r ohebiaeth ymlaen i Merfyn am yr ail waith a’u bod yn copio’r Cynghorydd Sir Elfed Roberts yn yr e-bost. 

2409(6) - Llwybr Cyhoeddus rhwng Bryn y Gath a Phant Glas – Adroddodd y Clerc eu bod wedi ymateb gan ddweud eu bod am yrru swyddog i archwilio’r safle. 

2414(5) - 6 Bro Islyn - Adroddwyd bod y golau yn rhif 6 Bro Islyn wedi ei ddiffodd.

2416(3) - Ffordd y Pentref - Adroddwyd bod cyflwr ffordd y pentref yn parhau i fod yn ofnadwy i gerbydau a cerddwyr. Cytunwyd ail i gysylltu gydag Adrian Williams o Gyngor Gwynedd

2417(1) - Coeden Nadolig - Diolchwyd i’r Cadeirydd am y goeden Nadolig a cytunodd y Cynghorwyr Hefin Jones, Llywarch Davies ac Idwal Williams i addurno’r goeden Nadolig

2417(2) - Ymgyrch Stad y Goron – derbynwyd e-bost gan Yes Cymru Bro Ffestiniog yn gofyn i Gyngor Cymuned Trawsfynydd 
gefnogi’r ymgyrch i drosglwyddo rheolaeth asedau Ystâd y Goron yng Ngymru i fobl Cymru.  Roedd yr e-bost yn nodi eu bod yn galw ar Llywodraeth Cymru i gynnwys yr holl rhan-ddeiliaid i adeiladu clymbaid o leisiau i drafod y pwnc hwn, fel mater o frys, er  
mwyn perswadio San Steffan, i drosglwyddo rheolaeth Ystâd y Goron i Gymru fel y gwnaed ar gyfer yr Alban yn 2016.  
Dywedwyd yn yr e-bost y gallai buddsoddi’r elw o’n hadnoddau naturiol mewn Cronfa Cyfoeth Sofran fod yn gam bwysig 
tuag at fynd i’r afael ag anghenion pobl Cymru, er engrhaift, i helpu liniaru tlodi mewn cymunedau Cymreig. Cytunwyd gyrru 
e-bost o gefnogaeth gan y cyngor Cymuned.


2417(3) - Tender ar gyfer torri gwair y Llwybrau Cyhoeddus, Mynwentydd Pencefn a Salem, Gardd Salem, Cae Chwarae Ty Llwyd a’r tir o amgylch Cofeb Hedd Wyn - Adroddwyd bod y Swyddog Ariannol wedi derbyn map o’r llwybrau cyhoeddus gan Cyngor Gwynedd ond bod angen gwneud copiau ohonynt.  Cadarnhawyd y byddai yn ymweld a Mr B Williams er mwyn iddo farcio y llwybrau yr oedd yn ei dorri er mwyn sicrhau bod y gwybodaeth cywir yn cael ei anfon allan ar gyfer tender.


2421 – GOHEBIAETH

(1)  Adrian Roberts Severn Wye: Adroddwyd bod cyfarfod yn cael ei gynnal ar y 11eg o Ragfyr, ac y byddem yn derbyn   
 diweddariad yn y cyfarfod mis Ionawr.  

(2)  Coedwig Ty’n Ffridd, Trawsfynydd – Adroddwyd bod y clerc wedi derbyn llythyr gan y Parc Cenedlaethol yn dweud bod angen  
    cadw’r coed yn Nhy’n y ffridd, a nad oes gan neb hawl i amharu gyda’r coed heb ganiatad ffurfiol. 

(3)  Cais cynllunio rhif: NP5/78/591 - Gosod paneli solar Caban 55, Pentref Gwyliau Trawsfynydd, Bronaber. LL41 4YB. 
    Cytunwyd cefnogi y cais.

(4)  Derbyniwyd brospectws Niwclear a gynhyrchwyd gan Gwmni Egino i hyrwyddo’r cyfle i Gymru a’r twf a ragwelir yn sector              niwclear sifil y DU. Mae’r ddogfen yn amlinellu’r achos dros ddod â niwclear newydd i Ogledd Cymru, gan dynnu sylw at yr holl sydd gan y rhanbarth i’w gynnig.

2422- ADRODDIAD ARIANNOL

(1) Derbyniwyd a cadarnhawyd yr adroddiad ariannol a gyflwynywyd gan y Swyddog Ariannol. 

(2) Adroddwyd bod yr Awdit Allanol wedi ei gwblhau. Cafwyd argymelliad bod yr Archwilydd  Mewnol yn llofnodi’r ffurflen flynyddol ger bron y Cadeirydd. 

(3) Derbyniwyd adroddiad am Lys Ednowain. Cafwyd 2 anfoneb am dreth Llys Ednywain am swm sylweddol, gyda dyddiad cwblhau’r gwerthiant yn anghywir. Adroddwyd bod Traws-Newid wedi rhoi gwybod yn 2023 eu bod yn dod a’r gytundeb i ben. Adroddodd y Swyddog Ariannol bod Traws-Newid wedi rhoi rhybydd i'r Cyngor eu bod yn rhoi’r gorau i redeg Llys Ednowain, nid oedd y Cyngor Cymuned wedi rhoi rhybydd o unrhyw fath i Traws-Newid eu bod yn gorfod rhoi’r gorau iddi.  Anghytunodd y cynghorydd Idwal Williams am y mater yma gan ddweud bod y Cyngor wedi rhybuddio Traws-Newid. Cytunwyd y byddai’r Swyddog Ariannol yn anfon manylion y treth cyngor i’r Cynghorydd Llywarch Davies er mwyn iddo drafod mater y trethi gyda Cyngor Gwynedd.  

(4) Adroddwyd y byddai’r Swyddog Ariannol yn rhoi galwad ffôn i gwmni G.L.Jones er mwyn holi am bris i trwsio’r gadwen ar y bont yng nghae chwarae Tŷ Llwyd. 


2423- MATERION I’W TRAFOD AR Y PRYD

(1)   Adroddodd y Cynghorydd Enid Roberts bod caead gwter o flaen Bronallt  wedi ei osod yn ei ôl a wedi ei dario. 

(2)   Adroddodd y cynghorydd Enid Roberts bod defaid o amgylch y pentref a’u bod wedi bod yn pori yng ngardd Salem. 

(3)   Adroddodd y Cynghorydd Enid Roberts bod drws cwt Mynwent Pencefn wedi torri a bod 3 sheet sink wedi glanio ar gerrig 
     beddi. Adroddodd yn ogystal nad oedd y bin wedi cael ei gasglu ar ddau achlysur cytunwyd y byddai’r cynghorydd Idwal 
     Williams yn cadw golwg ar y sefyllfa. 

(4)   Adroddodd y cynghorydd Enid Roberts bod y wal rhwng y fynwent a Llwyncrwn a mynwent Salem wedi dymchwel a wedi   
difrodi carreg fedd Rhagfyrun Jones. Cytunwyd i gysylltu gyda Breese Gwyndaf er mwyn ceisio darganfod pwy yw perchenog   
y wal. 


(5)   Adroddodd y cynghorydd Idwal Williams bod sefyllfa cau’r ffordd yn ddiweddar wedi codi problemau mawr. Roedd y  
     dyddiadau wedi cael eu rhoi yn anghywir i'r trigolion adroddwyd bod disgyblion Ysgol y Moelwyn wedi gorfod croesi’r ffordd  
     fawr . Adroddodd y cynghorydd Elfed Roberts ei fod wedi cysylltu gyda Rhian Williams, Adrian Williams a Iwan Jones o’r 
     Bwrdd Dwr. Llwyddwyd i orffen y gwaith yn gynt oherwydd hyn. Cytunwyd i yrru e-bost i Gyngor Gwynedd yn nodi fod y 
     sefyllfa yma’n annerbyniol a gofyn am esboniad pam fod hyn wedi digwydd. 

(6)   Adroddodd y Swyddog Ariannol bod tyrchod daear ym Mynwent Pencefn ond ei bod wedi trefnu i unigolyn fynd yno i      
[bookmark: _GoBack]     edrych ar y sefyllfa.
 
 
2424 - MATERION AR GYFER Y CYFARFODYDD NESAF

(1)   Trafod y praesept ar gyfer 2025/26.

Nid oedd adroddiadau o’r cyfarfodydd yn ystod y mis. 


CYFARFOD NESAF 8fed o Ionawr 2025. 


